
RJWUBLIKA E KOSOVES - PEI1YI>JIHKA KOCOBO - REPUBLIC OF KOSOVO

GJYKATA KUSHTETUESE
YCTABHH CYlI:

CONSTITUTIONAL COURT

Prishtine, me 20 nentor 2017
Nr. ref.: RK1152/17

AK'IVENDIM PER PAPRANUESHMERI

ne

rastin nr. KI05/17

Parashtrues

Osman Sylanaj

Vleresim i kushtetutshmerise se nenit 11te Ligjit nr. 05/L-068 per
ndryshimin dhe plotesimin e Ligjit nr. 04/L-042 per Prokurimin Publik

te Republikes se Kosoves, i ndryshuar dhe plotesuar me
Ligjin nr. 04/L-237

GJYKATAKUSHTETUESE E REPUBLlKES sit KOSOvES

e perbere nga:

Arta Rama-Hajrizi, kryetare
Ivan Cukalovic, zevendeskryetar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Bekim Sejdiu, gjyqtar
Selvete Gerxhaliu-Krasniqi, gjyqtare dhe
Gresa Caka-Nimani, gjyqtare

Parashtruesiikerkeses

1. Parashtrues i kerkeses eshte Osman Sylanaj nga Skenderaj (ne tekstin e
metejme: parashtruesi i kerkeses), i punesuar ne Institutin e Kosoves per
Administrate Publike (ne tekstin e metejme: IKAP).



Ligji i kontestuar

2. Parashtruesi i kerkeses konteston kushtetutshmerine e nenit 11te Ligjit nr. 05/L
-068 per ndryshimin dhe plotesimin e Ligjit nr. 04/L-042 per Prokurimin
Publik te Republikes se Kosoves, i ndryshuar dhe plotesuar me Ligjin nr. 04/L-
237, lidhur me pjesen qe ka te beje me kompetencat e Keshillit RRegullativ per
Prokurimin Publik(KRPP)

Objekti i «;eshtjes

3. Objekt i c;eshtjes eshte vleresimi i kushtetutshmerise se ligjit te kontestuar, per
te cilin parashtruesi pretendon se eshte ne kolizion me nenet 2 dhe 5 te Ligjit per
IKAP-in (Ligji nr. 04/L-221 i miratuar nga Kuvendi i Kosoves, me 20 mars 2014)
dhe i cili eshte ne kundershtim me nenin 112.1 [Parimet e Pergjithshme], nenin
79 [Nisma Legjislative] dhe nenin 16 [Epersia e Kushtetutes] te Kushtetutes se
Republikes se Kosoves.

Bazajuridike

4· Kerkesa bazohet ne nenin 113.7te Kushtetutes, ne nenin 47 te Ligjit per Gjykaten
Kushtetuese te Republikes se Kosoves, nr. 03/L-121 (ne tekstin e metejme: Ligji)
dhe ne rregullin 29 te Rregullores se punes te Gjykates Kushtetuese te
Republikes se Kosoves (ne tekstin e metejme: Rregullorja e punes).

Procedura ne Gjykaten Kushtetuese

5. Me 20 janar 2017, parashtruesi e dorezoi nepermjet postes kerkesen ne Gjykaten
Kushtetuese (ne tekstin e metejme: Gjykata).

6. Me 27 shkurt 2017, Kryetarja e Gjykates, me vendim, caktoi gjyqtaren Selvete
Gerxhaliu- Krasniqi gjyqtare raportuese dhe Kolegjin shqyrtues, te perbere nga
gjyqtaret: Altay Suroy (kryesues), Snezhana Botusharova dhe Ivan Cukalovic.

7. Me 3 mars 2017, Gjykata njoftoi parashtruesin per regjistrimin e kerkeses.

8. Me 3 korrik 2017, Kolegji shqyrtues e shqyrtoi raportin e gjyqtarit raportues dhe
unanimisht, i rekomandoi Gjykates papranueshmerine e kerkeses.

Permbledhja e fakteve

9. Me 31 gusht 2011, Kuvendi i Kosoves miratoi Ligjin per Prokurimin Publik ne
Republiken e Kosoves (04/L-042), i cili u publikua ne Gazeten Zyrtare te
Republikes se Kosoves, me 19 shtator 2011 dhe hyri ne fuqi 15 (pesembedhjete)
dite pas publikimit te tij.

10. Ligji ne dispozitat relevante lidhur me rastin ka kete permbajtje:

Neni 25

Trajnimi i Zyrtareve te Prokurimit

"1. lKAP ne bashkepunim me eshte pergjegjes per zhvillimin e moduleve te
trajnimit dhe kurrikules per kualifikimet ne prokurim. lKAP dhe KRPP
duhet te identifikon personat, me pervoje ne prokurimin publik, te
pershtatshem per mesimdhenie ne kurset e prokurimit te hartuara nga
KRPP. lKAP duhet te aranzhoje zhvillimin dhe mbajtjen e kurseve
profesionale te prokurimit me kohezgjatje te pakten 15 (pesembedhjete)
dite. KRPP ne bashkepunim me lKAP siguron qe kurse te tilla te pergatiten
dhe mbahen nga nje person i trajnuar ose organizate e trajnimeve qe ka
ekspertize substanciale ne praktikat me te mira nderkombetare te
prokurimit dhe ne sistemin e prokurimit te BE-se.
2. lKAP do tejete pergjegjes per organizimin e provimeve.
3. 9do person i interesuar mund te marre pjese ne trajnimin profesional te
prokurimit. Autoriteti Kontraktues duhet qe ne lidhje me Zyrtaret e
Prokurimit te punesuar te trajtoje kohen e shpenzuar nga Zyrtari i
Prokurimit ne trajnim si orar te zakonshem pune dhe ta kompensoje ate
njelloj sikurse te kishte shpenzuar ate kohe ne pune. Autoriteti kontraktues
po ashtu mund t'i ofroje personit ne jj"ale, ne pajtim me aktet e zbatueshme
ligjore dhe nenligjore edhe kompensim per shpenzimet qe
domosdoshmerishtjane bere nga personi per pjesemarrjen ne trajnim.
4. lKAP do te leshoje "certifikaten themelore profesionale te prokurimit"
vetem per personat te cilet ikane perfunduar ne menyre te kenaqshme te
gjitha kurset theme lore dhe te cilet rekomandohen nga trajnuesi. lKAP do
te leshoje "certifikaten e avancuar profesionale te prokurimit" vetem per
personat te cilet i kane perfunduar ne menyre te kenaqshme te gjitha
kurset e avancuara".

[ ... J

11. Me 14janar 2015, Kuvendi i Kosoves miratoi Ligjin nr.05/L-068 per ndryshimin
dhe plotesimin e Ligjit nr. 04/L-042 per Prokurimin Publik te Republikes se
Kosoves, i ndryshuar dhe plotesuar me Ligjin nr. 04/L-237. Ligji u publikua ne
Gazeten Zyrtare te Kosoves, me 6 janar 2015 dhe hyri ne fuqi 15 (pesembedhjete)
dite pas shpalljes se tij.

12. Ligji ne nenin 11, i cili kontestohet nga parashtruesi i kerkeses dhe i cili ka
ndryshuar permbajtjen e nenit 25 te ligjit paraprak, ka kete permbajtje:

Neni 11

1. Neni 25 i ligjit bazik, paragrafet 1, 2, 4, 5, 6,7, 8, 9, riformulohen me
tekstin si ne vijim:

1.KRPP-ja eshte pergjegjese per zhvillimin e moduleve te trajnimit dhe
kurrikules per kualifikimet ne prokurim. KRPP-ja duhet te identifikoje
personat, me pervoje ne prokurimin publik, te pershtatshem per
mesimdhenie ne kurset e prokurimit te hartuara nga KRPP-ja. KRPP-ja ne
bashkepunim me lKAP-in duhet te aranzhojne zhvillimin dhe mbajtjen e
kurseve profesionale te prokurimit me kohezgjatje te pakten 15

(pesembedhjete) dite per trajnime bazike dhe 10 (dhjete) dite per trajnime
te avancuara. KRPP-ja siguron qe kurse te tWa te pergatiten dhe mbahen
nga nje person i trajnuar ose Institucion i trajnimeve qe ka ekspertize
substanciale ne praktikat me te mira nderkombetare te prokurimit dhe ne
sistemin e prokurimit te BE-se.
2. KRPP-ja ne bashkepunim me IKAP-in do tejene pergjegjes per
organizimin e provimeve.
4. KRPP-ja ne bashkepunim me IKAP-in do te leshojne "certifikaten
themelore profesionale te prokurimit" vetem per personat te cilet i kane
perfunduar ne menyre te kenaqshme te gjitha kurset themelore dhe te cilet
rekomandohen nga trajnuesi. KRPP-ja ne bashkepunim me IKAP-in do te
leshojne "certifikaten e avancuar profesionale te prokurimit" vetem per
personat te cilet ikane perfunduar ne menyre te kenaqshme te gjitha
kurset e avancuara.

[ ... J

Pretendimet e parashtruesit te kerkeses

13. Parashtruesi i kerkeses pretendon se dispozita e kontestuar e ligjit ne fjale i merr
kompetencat e percaktuara paraprakisht me ligjin bazik per prokurimin publik
(neni 25, Ligji nr. 04L-042) dhe me Ligjin per IKAP-in ku trajnimet profesionale
ne fushen e prokurimit ishin kompetence e IKAP-it e tanijane ne kompetence te
KRPP-se.

14. Ky ndryshim i ligjit, sipas parashtruesit te kerkeses, bie ne kolizion direkt me
Ligjin per IKAP-in (nenet 2 dhe 5) dhe Ligjin per Sherbimin Civil, ndersa
drejtpersedrejti eshte ne kundershtim me nenet 16, 79 dhe 112 te Kushtetutes.

Pranueshmeria e kerkeses

15. Per te gjykuar mbi kerkesen e parashtruesit, Gjykata paraprakisht vlereson nese
parashtruesi i ka permbushur kriteret e pranueshmerise, te parapara me
Kushtetute dhe te specifikuara me tej me Ligj dhe me Rregullore te punes.

16. Ne kete drejtim, Gjykata i referohet nenit 113.7 te Kushtetutes, i cili parasheh:

"Individetjane te autorizuar te ngrene shkeljet nga autoritetet publike te te
drejtave dhe lirive te tyre individuale, te garantuara me Kushtetute, mirepo
vetem pasi te kene shteruar te gjitha mjetet juridike te percaktuara me ligj. "

17. Me tej, Gjykata merr parasysh nenin 48 te Ligjit, i cili parasheh:

"Parashtruesi i kerkeses ka per detyre qe ne kerkesen e tij te qartesoj
saktesisht se cilat te drejta dhe liri pretendon se ijane cenuar dhe cili eshte
akti konkret iautoritetit publik te cilin parashtruesi deshiron ta kontestoj."

18. Gjykata i referohet rregullit 36 te Rregullores se punes, i cili parasheh:

"Gjykata mund ta shqyrtoje nje kerkese nese:
(a) kerkesa parashtrohet nga nje pale e autorizuar, ose
[..J"

19. Ne vleresimin e kerkeses dhe kritereve te pranueshmerise dhe vec;anerisht
kushtit te pales se autorizuar per parashtrim te nje kerkese per shqyrtim, Gjykata
konstaton se Kushtetuta e Republikes se Kosoves ne nenin 113[Juridiksioni dhe
Palet e Autorizuara] shprehimisht percakton:

1.Gjykata Kushtetuese vendos vetem per rastet e ngritura para gjykates ne
menyre ligjore nga pala e autorizuar.
2. Kuvendi i Kosoves, Presidenti i Republikes se Kosoves, Qeveria dhe
Avokati iPopullitjane te autorizuar te ngrene rastet ne vijim:

(1) c;eshtjen eperputhshmerise se ligjeve, te dekreteve te Presidentit e te
Kryeministrit dhe te rregulloreve te Qeverise, me Kushtetuten;

(2) perputhshmeria e Statutit te Komunes me Kushtetuten.

8. Gjykatat kane te drejte t'i referojne Gjykates Kushtetuese c;eshtjeperkitazi
perputhshmerine kushtetuese te nje ligji, nese ajo perputhshmeri eshte
ngritur gjate procedures gjyqesore dhe gjykata referuese nuk eshte e sigurt
per perputhshmerine e ligjit te kontestuar me Kushtetuten dhe nese vendimi
igjykates referuese per rastin e caktuar, varet nga perputhshmeria e ligjit
nefjale.

20. Bazuar ne si me siper eshte e qarte se Kushtetuta e Kosoves nuk ka parapare
mundesine qe nje individ te kontestoje pajtueshmerine e nje ligji te aprovuar nga
Kuvendi i Kosoves, por kete kompetence e ka parapare per palet e autorizuara
Presidentin e Republikes se Kosoves, Qeverine dhe Avokatin e Popullit sipas
nenit 113.2, dhe per gjykatat e rregullta me nenin 113.8.

21. Pervec;kesaj, Kushtetuta e Republikes se Kosoves nuk parasheh actio popularis,
qe eshte modalitet i ankesave individuale, dhe i mundeson C;doindividi, qe
tenton te mbroje interesin publik dhe rendin kushtetues, t'i drejtohet Gjykates
Kushtetuese me pyetje dhe me kerkesa te caktuara, duke aluduar per shkelje te
te drejtave kushtetuese (shih Aktvendimin per papranueshmeri, rasti KI157/11
te parashtruesit Azem Ejupi "Kerkese per rregullimin e statusit te pensionisteve
dhe te invalideve te punes dhe permiresimin e mireqenies se pensionisteve te
Republikes se Kosoves nga autoritetet shteterore" te 25 shkurtit 2013).

22. Ne kushtet kur kerkesa eshte parashtruar nga nje pale e paautorizuar Gjykata
nuk mund te vleresoje meritat e rastit dhe rrjedhimisht, as ne rastin konkret,
Gjykata nuk vlereson pretendimet e parashtruesit te kerkeses nese dispozitat e
konstatuara jane apo jo ne perputhje me Kushtetuten apo pretendimin tjeter
lidhur me kolizionin eventual te ligjeve.

23· Ne keto rrethana, Gjykata konstaton se parashtruesi nuk e ka permbushur
kushtin e pales se autorizuar sipas nenit 113.1te Kushtetutes dhe rregullit 36 (1)
(a) te Rregullores se punes, andaj kerkesa duhet te shpallet e papranueshme.

PER KETO ARSYE

Gjykata Kushtetuese, ne pajtim me nenin 113 te Kushtetutes, me nenin 48 te Ligjit dhe
rregullat 36 (1) (a) te Rregullores se punes, me 3 korrik 2017, njezeri

VENDOS

I. TA DEKLAROJE kerkesen te papranueshme;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
20. 4 te Ligjit;

IV. Ky vendim hyn ne fuqi menjehere.

